
 

Issiqxonaga ixtisoslashgan yer maydoni 25 sotixdan ko‘p bo‘lgan 

tadbirkorlik subyektlari tomonidan xodimlar uchun to‘langan  

daromad solig‘ini qaytarib olish bo‘yicha  

QO‘LLANMA  

 

2023-yil 1-iyuldan 2024-yil 1-iyulgacha issiqxonaga ixtisoslashgan yer 

maydoni 25 sotixdan koʻp boʻlgan tadbirkorlar tomonidan ishchilarining mehnatga 

haq toʻlash tarzidagi daromadlari boʻyicha toʻlangan jismoniy shaxslardan 

olinadigan daromad soligʻini quyidagi shartlarga bir vaqtning oʻzida rioya 

qilinganda tadbirkorlarga qaytarib beriladi:  

- har bir 5 sotix yer maydoni uchun oyiga kamida 1 nafar ishchining bandligini 

taʼminlash; 

- har bir ishchi uchun oyiga mehnatga haq toʻlash tarzidagi daromadni 

MHTEKMning 1 baravaridan kam boʻlmagan (980 ming soʻm) miqdorda belgilash;  

- issiqxonaga ixtisoslashgan tadbirkorlik subyektlari tomonidan issiqxona 

faoliyati boʻyicha olgan daromadlari joriy hisobot (soliq) davri yakunlari boʻyicha 

jami daromadning kamida 60 foizini tashkil etishi. 

Issiqxona maydoni 25 sotixdan koʻp boʻlgan tadbirkorlar xodimlari uchun 

to‘langan JShODSni qaytarib olishi uchun:  

1. my3.soliq.uz portalida shaxsiy kabinetdan “Xizmatlar” menyusidan 

“Yuridik shaxslar tomonidan xodimlar uchun to‘langan daromad solig‘i 

summasini Davlat budjetidan to‘liq qaytarib berish bo‘yicha elektron 

arizalarni ko‘rib chiqish” sahifasiga o‘tiladi; 

2. Ushbu bo‘limdan “Issiqxonaga ixtisoslashgan yer maydoni 25 sotixdan 

ko‘p bo‘lgan tadbirkorlik subyektlari uchun” bo‘limi tanlanadi; 

 
3. Ochilgan ariza shaklida arizachi to‘g‘risida ma’lumotlar (tashkilot nomi, 

STIR, manzil) avtomatik shakllanadi;  

 
 

4. Tegishli qatorlarga hisobot davri (yil, oy) kiritilgandan so‘ng xodimlar  

va yer maydoni haqidagi ma’lumotlar (F.I.Sh, JShShIR va qaytariladigan JShODS 

summasi)  avtomatik shakllanadi;  

5. Arizada bank rekvizitlari (bank nomi, MFO, hisobraqam) ham avtomatik 

shakllanadi. “Ariza shakllantirish” tugmasi orqali jarayon yakunlanadi.  

 
 

6. “Yuborilgan arizalar” bo‘limidan ariza raqami, sanasi, bajarish muddati, 

jarayoni, soliq organi va bajaruvchi haqidagi ma’lumotlarni bilib olish mumkin.  

 
Talablarga javob bermagan fermerlar uchun ariza yuborish tizim tomonidan 

avtomatik cheklanadi. 

Yuborilgan arizalar bo‘yicha JShODS summasi qonunchilikda belgilangan 

muddatlarda qaytariladi.  

 

Soliq to‘lovchilarga xizmat ko‘rsatish departamenti 

